
                                      2019 вося вӧльгым тӧлысь 28 лунӧ
1 статья. Пыртны “Коми Республикаын муниципальнӧй юкӧнъяслӧн меставывса асвеськӧдлан органъяслы Ставроссияса олысьяслысь перепись дасьтӧм да нуӧдӧм серти канму уджмогъяс сетӧм йылысь” Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2010, 17 №, 392 ст.; 2015, 21 №, 295 ст.) татшӧм вежсьӧмъяс:

1. 1 статьяса медводдза абзацын:

1) “да кар кытшъясса” кывъяс вежны “, кар кытшъясса, муниципальнӧй кытшъясса” кывъясӧн;

2) “татшӧм канму уджмогъяс” кывъяс вежны “Россия Федерацияса татшӧм уджмогъяс” кывъясӧн.

2. 2 статьяын:

1) 1 юкӧнын:

а) медводдза абзацын “сетӧм канму уджмогъяс” кывъяс вежны “Россия Федерацияса сетӧм уджмогъяс” кывъясӧн;

б) 1 пункт гижны тадзи:

“1) ас кадӧ да тырвыйӧ босьтны Коми Республикаса республиканскӧй сьӧмкудйысь сьӧм, кутшӧмӧс сетӧны канму уджмогъяс збыльмӧдӧм вылӧ субвенцияясӧн (водзӧ – субвенцияяс);”;

в) 2 пунктын “да кар кытшъясса” кывъяс вежны “, кар кытшъясса, муниципальнӧй кытшъясса” кывъясӧн;

2) 2 юкӧнын:

а) 3 пункт гижны тадзи:

“3) сетны Коми Республикаса сьӧм овмӧс министерствоӧ канму уджмогъяс збыльмӧдӧм да Коми Республикаса республиканскӧй сьӧмкуд сьӧмсӧ, кутшӧмӧс сетӧны субвенцияясӧн, торъя мог вылӧ видзӧм йылысь отчётъяс, документъяс, а сідзжӧ канму уджмогъяс збыльмӧдӧмкӧд йитчӧм мукӧд юӧр;”;

б) 4 пункт киритны;

в) 5 пунктын “Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт орган” кывъяс вежны “Коми Республикаса сьӧм овмӧс министерство” кывъясӧн;

г) 6 пункт гижны тадзи:

“6) бырӧдны торкалӧмъяс, кутшӧмъясӧс эрдӧдӧма Коми Республикаса сьӧм овмӧс министерствоӧн канму уджмогъяс збыльмӧдӧм серти прӧверкаяс нуӧдігӧн, примитны наысь ӧлӧдӧм серти мераяс;”.

3. 3 статьяса 1 юкӧнлӧн 2 пунктын да 2 юкӧнлӧн 1 да 2 пунктъясын “Компенсацияяслӧн республиканскӧй фондысь, кутшӧмӧс лӧсьӧдӧма Коми Республикаса республиканскӧй сьӧмкудйын, муниципальнӧй районъясса да кар кытшъясса муниципальнӧй юкӧнъяслӧн сьӧмкудъяслы субвенцияясӧн, кутшӧмъясӧс сетӧма канму уджмогъяс збыльмӧдӧм вылӧ” кывъяс вежны “субвенцияясӧн” кывйӧн.

4. 4 статьяса 2 пунктын “Ставроссияса олысьяслысь перепись нуӧдӧмысь кывкутысь” кывъяс вежны “Ставроссияса олысьяслӧн перепись йылысь” Федеральнӧй оланпаслӧн 5 статьяса 1 пунктлӧн 1 пунктулын индӧм” кывъясӧн.

5. 5 статьяса 1 да 2 юкӧнъяс гижны тадзи:

“1. Меставывса асвеськӧдлан органъясӧн канму уджмогъяс збыльмӧдӧм серти рӧскодсӧ сьӧмӧн могмӧдӧны Коми Республикаса республиканскӧй сьӧмкуд сьӧм тшӧт весьтӧ, кутшӧмӧс сетӧны субвенцияясӧн.

2. Коми Республикаын муниципальнӧй районъясса, кар кытшъясса, муниципальнӧй кытшъясса муниципальнӧй юкӧнъяслӧн сьӧмкудъяс костын меставывса асвеськӧдлан органъясӧн канму уджмогъяс збыльмӧдӧм вылӧ Коми Республикаса республиканскӧй сьӧмкудйысь субвенцияясӧ юклӧны Коми Республикаын муниципальнӧй районъясса, кар кытшъясса, муниципальнӧй кытшъясса муниципальнӧй юкӧнъяслӧн сьӧмкудъяс костын Ставроссияса олысьяслысь перепись дасьтӧм да нуӧдӧм серти Россия Федерацияса уджмогъяс збыльмӧдӧм вылӧ Коми Республикаса республиканскӧй сьӧмкудйысь субвенцияяс юклан методика серти тайӧ Оланпас дорӧ содтӧд серти.”.

6. 6 статья гижны тадзи:

“6 статья
1. Субвенцияяс торъя могаӧсь да найӧс оз позь видзны мукӧд мог вылӧ.

2. Сэк, кор субвенцияяссӧ видзӧма абу торъя мог вылӧ, индӧм субвенцияяссӧ быть перйӧны Коми Республикаса республиканскӧй сьӧмкудйӧ.

3. Канму уджмогъяс збыльмӧдысь меставывса асвеськӧдлан органъяс сетӧны Коми Республикаса сьӧм овмӧс министерствоӧ канму уджмогъяс збыльмӧдӧмкӧд йитчӧм рӧскод серти канму уджмогъяс олӧмӧ пӧртӧм йылысь отчётъяс тайӧ Оланпаслӧн 7 статьяса 4 пункт серти урчитӧм форма серти да кадколастъясӧ.”.

7. 7 статьяын:

1) 1 пунктӧ “отчётъяс” кыв бӧрын содтыны “, документъяс” кывъяс;

2) 3 да 4 пунктъяс гижны тадзи:

“3) видлалӧ аслас компетенцияын меставывса асвеськӧдлан органъясӧн канму уджмогъяс збыльмӧдан юалӧмъяс серти гражданалысь да организацияяслысь шыӧдчӧмъяссӧ да заявлениеяссӧ;

4) урчитӧ канму уджмогъяс збыльмӧдӧм серти меставывса асвеськӧдлан органъяслысь отчётносьт формаяссӧ да кадколастъяссӧ;”;

3) содтыны татшӧм сюрӧса 5 пункт:

“5) нуӧдӧ меставывса асвеськӧдлан органъясӧн канму уджмогъяс збыльмӧдӧм серти комплекснӧй да бӧрйӧмӧн прӧверкаяс, кутшӧмъяслӧн бӧртасъяс серти вермӧ сетны эрдӧдӧм торкалӧмъяс бырӧдӧм серти гижӧда предписаниеяс, кутшӧмъясӧс быть колӧ пӧртны олӧмӧ меставывса асвеськӧдлан органъяслы да меставывса асвеськӧдлан чина йӧзлы.”.

8. 8 статья гижны тадзи:

“8 статья
1. Канму уджмогъяссӧ сетӧны меставывса асвеськӧдлан органъяслы урчиттӧм кадколаст вылӧ.

2. Канму уджмогъяссӧ вермасны дугӧдны сэк, кор меставывса асвеськӧдлан органъяс найӧс оз пӧртны олӧмӧ либӧ оз колана ногӧн пӧртны олӧмӧ либӧ сетӧм субвенцияяссӧ видзӧма абу торъя мог вылӧ.

3. Канму уджмогъяссӧ дугӧдӧны Коми Республикаса оланпас подув вылын.”.

9. Оланпасӧ содтыны тайӧ Оланпас дорӧ содтӧд серти содтӧд.
2 статья. Тайӧ Оланпасыс вынсялӧ 2020 вося тӧвшӧр тӧлысь 1 лунсянь.
Коми Республикаса Юралысь 



            С.А. Гапликов

Сыктывкар

2019 вося вӧльгым тӧлысь 29 лун

Коми Республикаын муниципальнӧй районъясса,

кар кытшъясса, муниципальнӧй кытшъясса

муниципальнӧй юкӧнъяслӧн сьӧмкудъяс костын
Ставроссияса олысьяслысь перепись дасьтӧм да нуӧдӧм серти
Россия Федерацияса уджмогъяс збыльмӧдӧм вылӧ Коми Республикаса республиканскӧй сьӧмкудйысь субвенцияяс юклан
МЕТОДИКА
1. Коми Республикаын муниципальнӧй районъясса, кар кытшъясса, муниципальнӧй кытшъясса муниципальнӧй юкӧнъяслӧн сьӧмкудъяс костын Коми Республикаса республиканскӧй сьӧмкудйысь субвенцияяссӧ юклӧны сы могысь, медым сьӧмӧн могмӧдны Ставроссияса олысьяслысь перепись дасьтӧм да нуӧдӧм серти Россия Федерацияса уджмогъяс збыльмӧдӧм серти рӧскодсӧ, кутшӧмъясӧс сетӧма “Ставроссияса олысьяслӧн перепись йылысь” Федеральнӧй оланпаслӧн 5 статьяса 5 да 6 пунктъяс серти.

2. Субвенциялысь ӧтувъя ыдждасӧ урчитӧны субвенция мындаын, мыйта урчитӧма локтан финансӧвӧй во да планӧвӧй период вылӧ Коми Республикаса республиканскӧй сьӧмкуд йылысь Коми Республикаса оланпасӧн, (Vсуб) татшӧм формула серти:
	
	n

кӧні:
n – муниципальнӧй районъяслӧн, кар кытшъяслӧн, муниципальнӧй кытшъяслӧн лыд;

i – муниципальнӧй район, кар кытш, муниципальнӧй кытш;

Vобщі – і муниципальнӧй районлӧн, кар кытшлӧн, муниципальнӧй кытшлӧн сьӧмкудлы сетан субвенциялӧн ыджда (сюрс шайт).

3. Канму уджмогъяс збыльмӧдӧм вылӧ і муниципальнӧй районлӧн, кар кытшлӧн, муниципальнӧй кытшлӧн сьӧмкудлы сетан субвенциялысь ыдждасӧ (Vобщі) урчитӧны татшӧм формула серти:
Vобщi = Vрпуi + Vохрi + Vтрci,
кӧні:
Vрпуi – і муниципальнӧй районын, кар кытшын, муниципальнӧй кытшын жыръясӧн, кутшӧмъясӧс видзӧны, оборудуйтӧма мебельӧн, связь средствоясӧн да кутшӧмъяс лӧсялӧны йӧзлы велӧдчӧм да уджалӧм вылӧ, кодъясӧс корӧма чукӧртны олысьяс йылысь тӧдмӧгъяссӧ, могмӧдӧм вылӧ ӧтувъя рӧскод ыджда;

Vохрi – і муниципальнӧй районын, кар кытшын, муниципальнӧй кытшын Ставроссияса олысьяслӧн переписьлысь переписнӧй листъяс да мукӧд документ видзӧм вылӧ видзана жыръясӧн могмӧдӧм вылӧ ӧтувъя рӧскод ыджда;

Vтрci – і муниципальнӧй районын, кар кытшын, муниципальнӧй кытшын колана транспорт средствояс, связь средствояс сетӧм вылӧ ӧтувъя рӧскод ыджда.

4. Жыръясӧн, кутшӧмъясӧс видзӧны, оборудуйтӧма мебельӧн, связь средствоясӧн да кутшӧмъяс лӧсялӧны йӧзлы велӧдчӧм да уджалӧм вылӧ, кодъясӧс корӧма чукӧртны олысьяс йылысь тӧдмӧгъяссӧ, могмӧдӧм вылӧ ӧтувъя рӧскод ыдждасӧ (Vрпуi) урчитӧны татшӧм формула серти:

Vpпyi = Cбi × Пп × Вп × Kпi,

кӧні:

Cбi – кӧртымалан донлӧн подув ставка, кутшӧмӧс урчитӧма і муниципальнӧй районын, кар кытшын, муниципальнӧй кытшын, либӧ і муниципальнӧй районын, кар кытшын, муниципальнӧй кытшын 1 кв. метрысь сьӧмкуд учреждениеяслы жыръяс видзӧм вылӧ ӧтувъя рӧскодсӧ (уджӧдан рӧскодсӧ пыртӧмӧн) (сюрс шайт суткинас) урчитысь норматив;

Пп – жырлысь площадьсӧ урчитысь норматив (кв. метр);

Вп – жырйӧн вӧдитчан периодсӧ урчитысь норматив (сутки);

Кпі – і муниципальнӧй районын, кар кытшын, муниципальнӧй кытшын жыръяслӧн лыд (единица).

5. Ставроссияса олысьяслӧн переписьлысь переписнӧй листъяс да мукӧд документ видзӧм вылӧ видзана жыръясӧн могмӧдӧм вылӧ ӧтувъя рӧскод ыдждасӧ (Voxpi) урчитӧны татшӧм формула серти:

Voxpi = Сохр × Похр × Вохр × Koxpi,

кӧні:

Сохр – сутки чӧж уджалігӧн Ставроссияса олысьяслӧн переписьлысь переписнӧй листъяс да мукӧд документ видзӧм вылӧ видзана жыръясӧн могмӧдан донсӧ урчитысь норматив (сюрс шайт суткинас);

Похр – Ставроссияса олысьяслӧн переписьлысь переписнӧй листъяс да мукӧд документ видзӧм вылӧ видзана жыръяслысь площадьсӧ урчитысь норматив (кв. метр);

Вохр – Ставроссияса олысьяслӧн переписьлысь переписнӧй листъяс да мукӧд документ видзӧм вылӧ видзана жыръясӧн могмӧдан периодсӧ урчитысь норматив (сутки);

Кохрі – і муниципальнӧй районын, кар кытшын, муниципальнӧй кытшын Ставроссияса олысьяслӧн переписьлысь переписнӧй листъяс да мукӧд документ видзӧм вылӧ видзана жыръяслӧн лыд (единица).

6. Колана транспорт средствояс, связь средствояс сетӧм вылӧ ӧтувъя рӧскод ыдждасӧ (Vтрсi) урчитӧны татшӧм формула серти:
Vтрсi = Стр × Втр × Ттpi + Сс × Вс × Tci,
кӧні:

Стр – транспорт услугаяслысь донсӧ урчитысь норматив (сюрс шайт суткинас);

Втр – транспорт услугаяс сетан периодсӧ урчитысь норматив (сутки);

Ттрі – і муниципальнӧй районын, кар кытшын, муниципальнӧй кытшын транспорт средствояслӧн лыд (единица);

Сс – связь средствояслысь донсӧ урчитысь норматив (сюрс шайт суткинас);

Вс – связь средствояс сетан периодсӧ урчитысь норматив (сутки);

Тсі – і муниципальнӧй районын, кар кытшын, муниципальнӧй кытшын сетан связь средствояслӧн лыд (единица).

7. Тайӧ Методикаын вӧдитчӧны нормативъясӧн да налӧн медыджыд донъясӧн, кутшӧмъясӧс урчитӧма Канму статистика нуӧдысь федеральнӧй службаӧн.”.
